      
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՄԱՅԻՍԻ 11-Ի N498-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
       
	1. Շրջակա միջավայրի նախարար
	09.02.2021թ.

	
	N  1/02.4/901-2021

	Կառավարության որոշման նախագծի վերաբերյալ առարկություններ և առաջարկություններ չունի:
	    Ընդունվել է ի գիտություն:   




	 

	
	
	

	2. ՀՀ էկոնոմիկայի նախարար 

	12.02.2021թ.

	
	N  01/1397-2021

	Նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:   

	3. Քաղաքաշինության  կոմիտե
	10.02.2021թ.

	
	N 01/11.1/805-2021  

	Նախագծի վերաբերյալ առաջարկություններ չկան։
	   Ընդունվել է ի գիտություն:   

	 

	4. Կադաստրի կոմիտե 

	10.02.2021թ. 

	
	N   ՍԹ/724-2021

	1.Նախագծի 1-ին կետի 3) ենթակետից հանել «(բացառությամբ Երևան քաղաքը)» բառերը, քանի որ Երևան քաղաքի հողային հաշվեկշռով առկա են ավելի քան 3000 հա գյուղատնտեսական նշանակության հողեր, իսկ գլխավոր հատակագծով գյուղատնտեսական նշանակության հողեր նախատեսված չեն, ուստի դրանց կառուցապատումն արգելելը նպատակահարմար չենք համարում,
2.Նախագծի 4) ենթակետում «և համայնքի ղեկավարի կողմից որոշում ընդունվելուց ու շինարարական թույլտվություն տրամադրվելուց» բառերը փոխարինել «համայնքի ավագանու կողմից այդ հողամասի նպատակային նշանակությունը փոխելու վերաբերյալ որոշում ընդունելուց, համայնքի ղեկավարի կողմից շինարարական թույլտվություն տրամադրվելուց և իրավունքի պետական գրանցում իրականացնելուց» բառերով, քանի որ դա ՀՀ հողային օրենսգրքի 7-րդ հոդվածի 8-րդ մասի 3-րդ ենթակետի պահանջն է,
3.Նախագծում ավելացնել նոր` 5) ենթակետ հետևյալ բովանդակությամբ` «5) որոշման 2-րդ կետի «բ» ենթակետում «շինություններ» բառից հետո ավելացնել «բացառությամբ պարիսպների» բառերը», քանի որ ոչ մի իրավական ակտով չի կարգավորվում գյուղատնտեսական նշանակության հողամասերի պարսպապատման արգելքի խնդիրը, բացի այդ` պարիսպների առկայությունը հետագայում կխոչընդոտի հողամասերի խոշորացման և միավորման ծրագրերը:
	Ընդունվել է մասնակի:

1.Չի ընդունվել
Նախագծով չի նախատեսվում Երևան քաղաքում կառուցապատման արգելք, հակառակը՝ հաշվի առնելով, որ Երևանի գլխավոր հատակագծով նախատեսված են քաղաքի հիմնական անսամբլները և դրանց տարածական լուծումները՝ նպատակահարմար է Երևան քաղաքում կառուցապատումներ իրականացնել բացառապես համաձայն գլխավոր հատակագծի: 
2.	Ընդունվել է.
Նախագծի 4) ենթակետում ավելացվել են « և իրավունքի պետական գրանցում իրականացնելուց» բառերը:
3.Չի ընդունվել, քանի որ, հակասում է ՀՀ Քաղաքացիական օրենսգրքի 225.8–րդ հոդվածի 1-ին մասին, որով հողատեսքերի միջև տարբերակում չի արվում:








	

	

	5.   Բարձր տեխնոլոգիական արդյունաբերության նախարարություն
	09.02.2021թ.

	
	N 01/11.1/675-2021

	Կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասության շրջանակներում առաջարկություններ և առարկություններ չունի:
	    Ընդունվել է ի գիտություն:   

	

	6.Կրթության, գիտության, մշակույթի և սպորտի նախարարություն
	10.02.2021թ.

	
	N 01/14.1/2221-2021

	Որոշման նախագծի 1-ին կետի 3) ենթակետի «բոլոր համայնքների (բացառությամբ Երևան քաղաքը)» բառակապակցությունից հանել  «բոլոր» բառը, քանի որ Հայաստանի Հանրապետության նախկին  կառավարությունների որոշումներով կողմից զգալի թվով հուշարձաններով զբաղեցված տարածքներ, այդ թվում՝ գյուղատնտեսական նշանակության հողեր, սեփականության կամ օգտագործման իրավունքով հանձնվել են համայնքներին, իսկ համայքները սեփականաշնորհել կամ օգտագործման են հանձնել դրանք («Քաղաքատեղի Արտաշատ», «Քաղաքատեղի Երվանդաշատ», Լեռնամերձ՝ «Բնակատեղի Օձաբլուր», Տարոնիկ՝ «Մեծամոր» պատմամշակութային արգելոց-թանգարանի տարածք, Ծաղկալանջ՝ «Դամբարանադաշտ» և այլն): Հուշարձաններով զբաղեցված այդ տարածքներում որևէ կառուցապատման իրականացումը կհանգեցնի  պատմամշակութային հուշարձանների քանդման («Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 21-րդ հոդված), որն արգելվում է գործող օրենսդրությամբ և կարող է իրավաբանական և ֆիզիկական անձանց համար առաջացնել քրեական պատասխանատվություն (Քրեական օրենսգրքի 264-րդ հոդված): Միաժամանակ, համայնքների ղեկավարների կողմից հողամասերի նպատակային նշանակության փոփոխությունը հանգեցնում է Հողային օրենսգրքի 23-րդ հոդվածի և «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 16-րդ հոդվածի դրույթների խախտման:
Նկատի ունենալով վերոգրյալը՝ առաջարկում ենք որոշման նախագծում  լրացնել նոր ենթակետ հետևյալ բովանդակությամբ՝ «քաղաքացիների և իրավաբանական անձանց սեփականությունը հանդիսացող կամ օգտագործման տրամադրված գյուղատնտեսական նշանակության հողամասերի վրա կառուցապատում կատարել կամ հողի նպատակային նշանակությունը փոփոխել միայն պատմամշակութային հուշարձանների առկայության վերաբերյալ ՀՀ կրթության, գիտության, մշակույթի և սպորտի նախարարության եզրակացության դեպքում» բառերով:
	Չի ընդունվել:
Նախագծով առաջարկվում է՝ առնվազն մեկ հեկտար մակերեսով գյուղատնտեսական նշանակության հողամասերում նպատակային նշանակության փոփոխության ընթացակարգի ազատականացումները տարածել բոլոր համայնքների համար: Իսկ ՀՀ կրթության, գիտության, մշակույթի և սպորտի նախարարության (լիազորված մարմնի) հետ համաձայնությունը իրականացվում է այլ դեպքերում՝ համաձայն ՀՀ հողային օրենսգրքի 3-րդ հոդվածի 1-ին կետի: Համաձայն ՀՀ կառավարության 29.12.2011թ. N1918թ. և 29.12.2011թ. N1920թ. որոշումների՝ հողերի նպատակային նշանակության փոփոխությունները սահմանված կարգով համաձայնեցվում են լիազորված մարմնի հետ, սույն օրենսդրական նախաձեռնությունը միտված է շրջանցելու կոնկրետ իրավահարաբերությունների գծով վերը մեջբերված կառավարության որոշումներով սահմանված ընթացակարգերը:   

	6.Արդարադատության  նախարարություն
	12.02.2021թ.

	
	N 01/27.2/3054-2021

	Ներկայացված «Հայաստանի Հանրապետության կառավարության 2002 թվականի մայիսի 11-ի N 498 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով առաջարկվում է Հայաստանի Հանրապետության կառավարության 2002 թվականի  մայիսի 11-ի N 498 որոշման (այսուհետ նաև՝ Որոշում) վերնագրում «կառուցումը սահմանափակելու» բառերը փոխարինել «կառուցման» բառով, արդյունքում նախատեսելով, որ վերը նշված Որոշմամբ կարգավորվելու են քաղաքացիների և իրավաբանական անձանց սեփականությունը հանդիսացող գյուղատնտեսական նշանակության հողամասերի վրա բնակելի, հասարակական, արտադրական նշանակության շենքերի ու շինությունների կառուցման հետ կապված հարաբերությունները:
Բացի այդ, Նախագծի 2-րդ կետով առաջարկվում է ուժը կորցրած ճանաչել Որոշման 1-ին կետը, որով հաստատվում է ՀՀ մարզերի այն համայնքների ցանկը, որոնց վարչական սահմաններում ընդգրկված՝ քաղաքացիների և իրավաբանական անձանց սեփականությունը հանդիսացող կամ օգտագործման տրամադրված գյուղատնտեսական նշանակության հողամասերի վրա արգելվում է բնակելի և (կամ) հասարակական և (կամ) արտադրական նշանակության շենքերի ու շինությունների կառուցումը:
Այս առումով հարկ ենք համարում նշել, որ ՀՀ Սահմանադրության 6-րդ հոդվածի 1-ին և 2-րդ մասերի համաձայն` 
«1. Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: 
2. Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:»:
Տվյալ պարագայում, անդրադառնալով Հայաստանի Հանրապետության կառավարության 2002 թվականի մայիսի 11-ի N 498 որոշման նախաբանում նշված լիազորող նորմին, այն է՝ Հայաստանի Հանրապետության հողային օրենսգրքի 91-րդ հոդվածի 2-րդ մասին, հարկ է նկատել, որ այն լիազորում է  Կառավարությանը սահմանելու միայն այն համայնքների ցանկը, որոնց համար արգելված է գյուղատնտեսական նշանակության հողերի վրա բնակելի և (կամ) հասարակական և (կամ) արտադրական նշանակության շենքերի, շինությունների կառուցումը, մինչդեռ Նախագծով առաջարկվում է Հայաստանի Հանրապետության կառավարության 2002 թվականի մայիսի 11-ի N 498 որոշման մեջ կատարել փոփոխություններ՝ դրանով փորձելով կարգավորել քաղաքացիների և իրավաբանական անձանց սեփականությունը հանդիսացող գյուղատնտեսական նշանակության հողամասերի վրա բնակելի, հասարակական, արտադրական նշանակության շենքերի ու շինությունների կառուցման հետ կապված հարաբերությունները, ինչը դուրս է լիազորող նորմի շրջանակներից:
Ելնելով վերոգրյալից՝ Նախագծով առաջարկվող կարգավորումներն անհրաժեշտ է դիտարկել ՀՀ Սահմանադրության 6-րդ հոդվածում ամրագրված իրավակարգավորումների շրջանակներում:
	Ընդունվել է:   
Նախագիծը խմբագրվել է:
Հարկ է նկատել, որ 2002 թվականի մայիսի 11-ի N 498 որոշումը ժամանակին ընդունվել է հիմք ընդունելով ՀՀ հողային օրենսգրքի 91-րդ հոդվածի 2-րդ կետով սահմանված կարգավորումները։ Սակայն, ՀՀ հողային օրենսգրքի վերը մեջբերված լիազորող նորմը գործադրին իրավունք և հանարավորություն է վերապահել սահմանել այն համայնքների ցանկը, որոնց համար արգելված է գյուղատնտեսական նշանակության հողերի վրա բնակելի և (կամ) հասարակական և (կամ) արտադրական նշանակության շենքերի, շինությունների կառուցումը։
Մինչդեռ, գործող որոշման բովանդակությունը փոքր ինչ դուրս է մնում լիազորող նորմի կարգավորման շրջանակից, ինչը այս պարագայում կարող է լուրջ իրավաիրացնող խնդրի հանգեցնել (հողային օրենսգրքում փոփոխություններ և լրացումներ կատարելու մասին նախագծի մշակում, շրջանառում և օրենսդրի քննարկանն ու հաստատմանը ներկայացում)։
Հաշվի առնելով գործող որոշման կիրարկման անընդհատության ապահովումը և հիմք ընդունելով ՀՀ Սահմանադրության 6-րդ հոդվածով սահմանված հիմնադրույթները, Նախագծի 1-ին մասի 1-ին կետով գործող որոշման նախաբանում առաջարկվել է ներառել նաև որպես օրենսդրական հիմք՝ ՀՀ հողային օրենսգրքի 91-րդ հոդվածի 1-ին մասի 4-րդ կետը։ Նշված կետը նույն հոդվածի 2-րդ մասի լիազորող նորմի զուգակցմամբ հնարավորություն է ստեղծում ապահովել ենթաօրենսդրական ակտով նախատեսվող փոփոխության իրականացումը՝ իրավական որոշակիության սկզբունքի պահպանման համատեքստում։



